
ತಾವು ಬರೆಯಿರಿ. ನನ್ನ ಆತ್ಮ ಯಾರ ಕೈಯಲ್ಲಿದೆಯೋ ಅವನ
ಮೇಲಾಣೆ! ಇದರಿಂದ ಸತ್ಯವಲ್ಲದೆ ಬೇರೇನೂ ಹೊರಬರುವುದಿಲ್ಲ

ಅಬ್ದುಲ್ಲಾ ಬಿನ್ ಅಮ್ರ್ (ಅಲ್ಲಾಹು ಅವರಿಬ್ಬರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ: ಅವರು
ಹೇಳಿದರು: "ನಾನು ಅಲ್ಲಾಹನ ಸಂದೇಶವಾಹಕರಿಂದ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ)

ಕೇಳುವ ಎಲ್ಲವನ್ನೂ, ಅವುಗಳನ್ನು ಕಂಠಪಾಠ ಮಾಡುವುದಕ್ಕಾಗಿ ಬರೆದಿಡುತ್ತಿದ್ದೆ. ಆಗ ಕೆಲವು
ಕುರೈಷರು ನನ್ನನ್ನು ತಡೆಯುತ್ತಾ ಹೇಳಿದರು: "ಅಲ್ಲಾಹನ ಸಂದೇಶವಾಹಕರಿಂದ (ಅವರ ಮೇಲೆ

ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಕೇಳುವ ಎಲ್ಲವನ್ನೂ ನೀವು ಬರೆದಿಡುತ್ತೀರಾ?
ವಾಸ್ತವವಾಗಿ, ಅವರು ಕೋಪದಲ್ಲಿರುವಾಗಲೂ, ರಾಜಿಯಲ್ಲಿರುವಾಗಲೂ ಮಾತನಾಡುವ ಒಬ್ಬ

ಮನುಷ್ಯರಲ್ಲವೇ?" ಆದ್ದರಿಂದ, ನಾನು ಬರೆಯುವುದನ್ನು ಬಿಟ್ಟುಬಿಟ್ಟೆ. ನಂತರ ನಾನು ಈ ವಿಷಯವನ್ನು
ಅಲ್ಲಾಹನ ಸಂದೇಶವಾಹಕರ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಗಮನಕ್ಕೆ ತಂದಾಗ ಅವರು

ತಮ್ಮ ಬೆರಳಿನಿಂದ ಬಾಯಿಯನ್ನು ತೋರಿಸುತ್ತಾ ಹೇಳಿದರು: "ತಾವು ಬರೆಯಿರಿ. ನನ್ನ ಆತ್ಮ ಯಾರ
ಕೈಯಲ್ಲಿದೆಯೋ ಅವನ ಮೇಲಾಣೆ! ಇದರಿಂದ ಸತ್ಯವಲ್ಲದೆ ಬೇರೇನೂ ಹೊರಬರುವುದಿಲ್ಲ."

[صحيح] [رواه أبو داود]

ಅಬ್ದುಲ್ಲಾಹ್  ಬಿನ್  ಅಮ್ರ್  (ರ)  ಹೇಳುತ್ತಾರೆ:  "ನಾನು  ಅಲ್ಲಾಹನ  ಸಂದೇಶವಾಹಕರಿಂದ  (ಅವರ  ಮೇಲೆ
ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಕೇಳುವ  ಎಲ್ಲವನ್ನೂ,  ಅವುಗಳನ್ನು  ಕಂಠಪಾಠ  ಮಾಡುವುದಕ್ಕಾಗಿ
ಬರೆದಿಡುತ್ತಿದ್ದೆ.  ಆದರೆ  ಕೆಲವು  ಕುರೈಷರು  ನನ್ನನ್ನು  ತಡೆಯುತ್ತಾ  ಹೇಳಿದರು:  "ಅಲ್ಲಾಹನ
ಸಂದೇಶವಾಹಕರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಮನುಷ್ಯರಾಗಿದ್ದು  ಅವರು
ಕೋಪದಲ್ಲಿರುವಾಗಲೂ,  ರಾಜಿಯಲ್ಲಿರುವಾಗಲೂ  ಮಾತನಾಡುತ್ತಾರೆ.  ಅವರಿಂದ  ತಪ್ಪು  ಸಂಭವಿಸಲೂಬಹುದು."
ಇದನ್ನು ಕೇಳಿ ನಾನು ಬರೆಯುವುದನ್ನು ಬಿಟ್ಟುಬಿಟ್ಟೆ. ನಂತರ ನಾನು ಅವರು ಹೇಳಿದ್ದನ್ನು ಪ್ರವಾದಿಯವರ
(ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಗಮನಕ್ಕೆ  ತಂದಾಗ,  ಅವರು  ತಮ್ಮ  ಬೆರಳಿನಿಂದ
ಬಾಯಿಯನ್ನು  ತೋರಿಸುತ್ತಾ  ಹೇಳಿದರು:  "ತಾವು  ಬರೆಯಿರಿ.  ನನ್ನ  ಆತ್ಮ  ಯಾರ  ಕೈಯಲ್ಲಿದೆಯೋ  ಅವನ
ಮೇಲಾಣೆ!  ಕೋಪ,  ರಾಜಿ  ಮುಂತಾದ  ಯಾವುದೇ  ಸಂದರ್ಭದಲ್ಲೂ  ಇದರಿಂದ  ಸತ್ಯವಲ್ಲದೆ  ಬೇರೇನೂ
ಹೊರಬರುವುದಿಲ್ಲ." ಪ್ರವಾದಿಯವರ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಬಗ್ಗೆ ಅಲ್ಲಾಹು
ಹೇಳುತ್ತಾನೆ: "ಅವರು ಮನಬಂದಂತೆ ಮಾತನಾಡುವುದಿಲ್ಲ. ಅದು (ಅವರ ಮಾತು) ಅವರಿಗೆ ಅವತೀರ್ಣಗೊಳಿಸಲಾದ
ದೇವವಾಣಿಯಾಗಿದೆ." [ಅನ್ನಜ್ಮ್: 3-4]

